
                                                                                             Пояснительная записка.
Учебный план МКОУ «Средняя общеобразовательная школа-этнокультурный центр №10» муниципального образования «Мирнинский район» Республики Саха(Якутия) разработан в соответствии с:
-Федеральным Законом Российской Федерации от 29 декабря 2012 года №273-ФЗ «Об образовании в Российской Федерации»;
-приказом Министерства образования и науки РФ № 1312 от 09ю03.2004 г «Об утверждении федерального базисного учебного плана и примерных учебных планов для образовательных учреждений Российской Федерации, реализующих программы общего образования;
-базисным учебным планом общеобразовательных учреждений Республики Саха(Якутия), утвержденным постановлением Правительства РС(Я) от 30.06.2005 г.№373(с изменениями);
-приказом Министерства образования Республики Саха(Якутия) №01-16/2516 от 25 августа 2011 год «О работе образовательных учреждений Республики Саха(Якутия), реализующих программы общего образования по Базисному учебному плану Республики Саха(Якутия);
-Постановлением Главного государственного санитарного врача РФ от 24 ноября 2015 г.№81 «Об утверждении СанПиН 2.4.2821-10 «Санитарно-эпидемиологические требования к условиям организации обучения о общеобразовательных учреждениях» (с изменениями и дополнениями);
-Федеральным государственным стандартом начального общего образования, утвержденным приказом Министерства образования и науки Российской Федерации от 06 октября 2009 года №1897) (с изменениями);
-приказом Министерства образования и науки РФ от 31.12.2015 г. «О внесении изменений в федеральный государственный образовательный стандарт среднего общего образования, утвержденный приказом Министерства образования и науки РФ от 17.05.2012г.№413»;
-приказов Министерства образования и науки РФ от 07.06.2017 г.№506 «О внесении изменений в федеральный государственных образовательных стандартов начального общего, основного общего и среднего(полного) общего образования, утвержденный приказом Министерства образования РФ от 05.03.2004 года №1089»;
-приказом Министерства образования и науки России от 30 августа 2013г. №1015 «Об утверждении Порядка организации и осуществления образовательной деятельности по основным общеобразовательным программам-образовательным программам начального общего, основного общего и  среднего общего образования;
-письмом Министерства образования и науки РФ от 12 мая 2011 г. №03-296 «Об организации внеурочной деятельности при введении федерального государственного образовательного стандарта общего образования»;
-примерной основной образовательной программой основного общего образования, одобренной решением федерального учебно-методического объединения по общему образованию (протокол №1/15 от 08 апреля 2015 года);
-Уставом школы, утвержденным Постановлением Администрации муниципального образования «Мирнинский район» Республики Саха(Якутия) от 21.03.2016 г.№0292.


                                                                              
                                                                           Быһаарыы сурук.
                                                                     Үөрэх предметин өйдөбүлэ.

  Россия үөрэҕин сүрүннүүр Федеральнай государственнай үөрэх стантарта үүнэр көлүөнэни киһилии сиэрдээх,ийэ дойдуга бэриниилээх сомоҕо гражданскай уопсастыбаҕа түмэр сыаллаах.Стандарт Россия норуоттарын ураты култуураларын уонна тылларын чөлүн харыстыыр,сайыннарар суолу тутуһар.Араас норуоттар олохторун сэһэнин,өйдөрүн күүһүн,уйулҕаларын кэрэһитин түмэн,модун күүһүрэр,сайдар судаарыстыба буолуохтааҕа тоһоҕолоон бэлиэтэнэр.

  Киһититии,сиэр-майгы кииллээх үөрэх стандарда сайдыы суолун,тускулун,хайысхаларын уоона ньымаларын тобулары,үөрэнээччи толкуйдуур,чинчийэр,айар кыахтарын арыйары эрэйэр.Бу уустук соруктары ситиһии үөрэх предметин ис хоһоонун билии,ылыныы эрэ соругунан муҥурдаммат,оҕо билиини ылар,иҥэринэр ньымаларын бэйэтэ тобулар,баһылыыр эйгэтин үөскэтэри эрэйэр.Күнтэн күн үүнэн иһэр,улаатар киһини суруйааччыны,уус-уран йымньы уобарастарын кытта алтыһыннарыы-сиэрдээх майгы,духуобунас эдэркээн дьон өйүгэр-сүрэҕэр иҥэригэр,дьиҥ киһилии олох ис киилэ кинилэр уйулҕаларыгар олоөуруутугар тиэрдэр суолларынан,ньымаларынан эрэ ситиһиллэр кыахтаах.
   Төрөөбүт литература бырагыраама Российскай Федерация Үөрэҕин министиэристибэтэ бигэргэппит литература үөрэҕин федеральнай судаарыстыбаннай стандардын методологиятын төрүттэригэр уонна дидактикаҕа ирдэбиллэригэр олоҕурар.Бырагыраамма саха литературатын учууталларыгар саҥа соруктары туруорар.Оҕону үөрэтэр,иитэр,сайыннарар үлэлэрин саҥалыы тыыннаах өйүнэн-санаанан сонуннук тэринэллэрин эрэйэр.
   Уус-уранлитература-киһи умсулҕаннаах ис туругун,уйулҕатын тойуга,өйүн-сүрэҕин бүппэт мөккүөрэ,сэһэнэ,ыарыыта.ырыата.Литератураны үөрэтии,бастатан туран,ити умсулҕаны,өй-сүрэх мөккүөрүн ырытан ылыныыга дириҥ,улаҕалаах толкуйу арыйыыга туһуланар.Ол эрэ кэнниттэн,өй-сүрэх аһыллан,санаа сааһыланан,үөрэнээччи(ааҕааччы) ис киэлитэ сырдаан,суруйааччы хараҕынан олоҕу көрүүтэ салҕанан бардаҕына эрэ,уус-уран айымньы айыллыбыт ньымаларын,ааптар айар маастарыстыбатын,айымньы саха литературатыгар ылар миэстэтин эридьиэстэһии киэлитинэн ыытыллара олохтоох.Бүгүн уус-уран литература оҕону иитэр,сайыннарар суолтата ураты болҕомтоҕо ылыллара-кини тугунан да солбуллубат үрдүк аналын,ис дьиҥ айылгытын,тыл уйулҕатын эгэлгэ мындырын күүһүнэн киһи,дьон-сэргэ,олох дириҥ,ураты кэриҥнээъдьүһүлгэннэрин өй-сүрэх күүһүнэн арыйар,ылынар суолунан ыытылларын эрэйэр,онно дьулуһар,ону өрө тутар.ол аата,уус-уран тыл уйулҕатын,дириҥ ис номоҕун арыйан ылыныы,онно дьулуһуу эрэйиллэр.

  Онон,программа сүрүн тирэх методологическай төрүттэринэн
-барыта киһи туһугар түөрүйэ(антропоцентризм),олох,киһи сэһэнэ.Бу түөрүйэ искусство уонна киһи сыһыанын үрдүк мээрэйинэн киһилии буолууну,киһититиини билинэр,ол эбэтэр айымньы уонна киһи ис киэлилэрин духуобунас,иэйии умсулҕанынан алтыһыннарыы киһиэхэ ураты дьайар күүстээҕин,киһи өйүн-сүрэҕин хамсатар,уларытар,саҥа таһымҥа таһаарар кыахтааҕын чорбото

-уус-уран айымньы оҕо тус суолталаахтык,эстетическэй кэриҥнэринэн ылыныытын түөрүйэтэ.Бу түөрүйэ уус-уран литератураны киһи бэйэтигэр тус суолталаахтык ылыныыта эрэ,киһи өйүн-санаатын хамсатар,уйулҕаҕа уларытыыны киллэрэр суолу арыйар кыахтааҕын бэлиэтиир.Ааҕааччы айымньы эстетическэй,духуобунай кэриҥнэрин ырытан ылыныыта-кинини суруйааччылыы иэйии,уйулҕа хамсааһыныгар,айар,айымньылаах таһымҥа киллэлэр,ойууланар олоҕу,дьон уустук сыһыанын дириҥник хорутан көрүүгэ көҕүлүүр
-уус-уран литератураны ааҕыы,ырытыы,ылыныы-өй-сүрэх уустук үлэтин быһыытынан көрүү түөрүйэтэ.Бу төрүт көрүү уус-уран литератураны үөрэтии-психологическай дьайымалга олоҕурарын тоһоҕолуур,ол эбэтэр айымньыны ааҕарга киирии,ааҕыы,ырытыы-барыта киһи толкуйдуур,иэйэр,анаарар уустук психологическай дьайыыларын  тиһигинэн ситиһиллэрин,учуутал,үөрэнээччи,суруйааччы,уус-уран уобарастар өй-сүрэх ,уйулҕа уустук алтыһыытыгар киирэллэрин туоһулуур.Онон,тыл,литература учуутала мындыр психолог,педагогика психологиятын түөрүйэтин баһылыырга дьулуһан,уруокка,үлэҕэ табыгастаахтык туһанара эрэйиллэр,оччоҕуна эрэ кини билиҥҥи литература уруогун кыайа тутан,чахчы да үөрэнээччилэрин өйдөрүн-сүрэхтэрин,уйулҕаларын сырдатар,чэбдигирдэр кыахтанар.
Тыл искусствота киһи өйүн-санаатын,майгытын-сигилитин,сиэрдээх быһыытын тускулуур күүһэ ураты болҕомтоҕо ылыллар.Уус-уран айымньы эстетическэй сүрүнэ кини литератураны биллэрэр,иитэр,сайыннарар кыахтарын барытын систиир.
Онон,уус-уран литература үөрэх предметин быһыытынан сүрүн сыала-кэнчээри кэскилин отуорун ууруу,сырдыкка,ырааска,кэскиллээххэ иэҕии,үйэлээх ытык өйдөбүллэри иҥэрии,сиэрдээх киһи,олох кэриҥнэрин тускуллааһын.Ол инниттэн оҕоҕо бэрт кыратыттан уус-уран литератураны тус бэйэтигэр суолталаахтык ылынар кыаҕын олоҕурдар ньымаларынан үөрэтии эрэйиллэр.Сыыйа кылаастан кылааска тахсан истэҕин аайы айымньыны ылынар дьоҕура дириҥээн,эстетическэй таһымҥа тиийэн,үрдүк култууралаах ааҕааччы,айааччы буолан тахсар кэриҥҥэ тиийэригэр туһаайыахтаахпыт.Оччоҕуна эрэ үөрэнээччи дириҥник ыатаран олоҕу мындырдыыр,уобарастаан,айан,ырытан толкуйдуур,түмүктэри оҥорор кыахха тиийиэн сөп,ол эбэтэр тус олоҕун киһилии суолунан тутар,дьонун-сэргэтин олоҕун кэскиллэһэр кыахтаах киһи буоларыгар уус-уран литература олук охсор кыаҕа ситиһиллэр.
  
Бырагыраама сыала кини соруктарын быһаарар,олортон сүрүннэрэ
-ааҕыы култууратынар дьулуһуу,ааҕааччыны иитии
-уус-уран айымньы духуобунай ис күүһүн,кэрэтин оҕо бэйэтигэр тус суолталаахтык ылынар кыаҕын сайыннарыы
-төрөөбүт норуотун ийэ тыынын иитийэхтээбит сахалыы саҥнаах,айыы тыыннаах киһини иитии
-бииргэ олорор аймах,уруу омуктар(эбээн,эбэҥки,дьүгээгир,долган...),нуучча уонна аан дойду норуоттарын чулуу айымньыларын ааҕар,ылынар кыахха киирбит,норуоттар үтүө,доҕордуу сыһыаннаһыыларын-олох сайдыытын тутулун курдук өйдүүр аһаҕас эйгэлээх,киэҥ ыырдаах өйдөөх-санаалаах киһини иитэргэ дьулуһуу.
 Бырагыраама соруктара биир сүрүннээхтэр-уус-уран литература киһини иитэр,сайыннарар,айааччы,чинчийээччи кэскиллээх эркээйитигэр киллэрэр,дьоҥҥо барытыгар ураты дьайар духуобунай,сырдык күүс быһыытынан көрүллэр.
Бырагыраама биир суол бэлиэ өрүтүнэн төрөөбүт литература күүһүнэн оҕо өй-санаа,ис турук өттүнэн сайдыыта-киһи тас эйгэни ылынар кыаҕын бары өрүттэрин тэҥинэн,табыгастаахтык дьүөрэлэһини эрэйэр уратытын болҕомто киинигэр тутуу буолар.

                                                                         
                                                           Бырагыраама тутула уонна ис хоһооно.
  Бырагыраама тутула уонна ис хоһооно сыалын уонна соруктарын ситиһии тосхолугар эппиэттиир.
Ааҕыы ньымаларын,култууратын баһылаабыт киһини иитэргэ дьулуур оҕо бэрткыра сааһыттан төрөөбүт норуотун тылынан уус-уран айымньыттан,ус-уран литератураттан силис тардан сайыннаҕына эрэ,ситиһиилээх,кэскиллээх буолар төрүтэ ууруллар.Оҕону төрөөбүт норуотун уран тылыгар умсугутуу тиһиктээх үлэнэн ситиһиллэр.Үлэ сыала,соруктара маҥнайгы кылаастан саҕалаан кэскиллээхтик,оҕо өй-санаа,эт-хаан өттүнэн улаатан иһэригэр дьүөрэлээн, сайдыы кирилиэһинэн өрө дабайыы тускулунан толкуйдаахтык,үөрэтии-иитии бары өрүттэрин сатабыллаахтык алтыһыннаран таҥыллара сөптөөх.Ол инниттэн бырагыраама биир кэлим тиһигинэн норуот тылынан уус-уран айымньытын,литератураны кылаастан кылааска диэри төһө да кэрдиистэринэн араарыллыбытын иһин,биир хайысханан таҥыллара,оҥоһуллара ирдэнэр. Кылаастарга оҥоһуллубут,федеральнай мэктиэни ылбыт ааҕыы бырагырааматын сүрүннүүр көрүҥнэрэ,хайысхалара кылаас бырагырааматын таҥыыга тирэх буоллулар,үөрэнээччилэр саастарынан уратыларын болҕомто киинигэр тутан,сүрүннүүр хайысханы кылаастан кылааска дириҥэтэр,сайыннарар,уустугурдар тускулунан оҥоһулунна.

                                                       Бырагыраама тутула үс олуктаах:

 1.Айыы киһитэ,өй-санаа тыллар олуга-5-6 кылаастар.Манна улаатан эрэр оҕо ис турук баһылыыр суолталаах өрүтүгэр-бэйэтин киһи быһыытынан билинэр,дьонтон уратытын болҕойор,олоҕор бэйэтин санаалара,иэйиилэрэ улахан быһаарар,кини таска көстөр дьайыыларын араас өрүттээхтик(үтүө,мөкү)салайар кыахтаахтарын билэбит.Онон,бу олукка ордук киһи ис туругун,уйулҕатын дьайыыларын сиһилиир,сырдык,кэскиллээх өттүгэр тардар айымньыларынан сирдэтэн оҥоруу тоҕоостоох кэминэн билиниллэр.Улаатан эрэр оҕо литератураҕа,уус-уран тылынан айар дьарыкка ордук аһаҕас,ылынымтыа буолара биллэр.Ол түгэни мүччү туппакка,иитэр-үөрэтэр үлэни айымньылаахтык дьаһаныы эрэйиллэр.Учуутал ураты болҕомтотун уус-уран айымньыны ылыныыны тэрийии педагогическай,психологическай өрүттэрин таба салайан,ааҕааччыны иитэн таһаарыыга ууруохтаах.
 2.Мөккүөр олук(үтүө сиэр,бөппүрүөк мөкү бүппэт мөккүөрүн олуга)-7-8 кылаастар.Бу улаатан эрэр оҕо уонна улааппыт оҕо ураты кииллэрэ утарыта харсыһар олуктара.Манна оҕо ис туруга ити икки кэрдиис мөккүөрүгэр киирэр,кини эмиэ да оҕо,эмиэ да улахан киһи курдук сананыыга тардыстар ураты кэмэ.Уйулҕата,ис туруга үтүө уоона мөкү мөккүөрүгэр киирэр,майгыта-сигилитэ,дьайыылара тосту уларыйар,төрөппүттэри да,учууталлары да соһутар араас үтүө,мөкү дьайыылары оҥорор кэмэ.Онон,бу олукка бырагыраама сүрүн тосхоло үтүө,мөкү улуу мөккүөрдэрин тоһоҕолоон ойуулуур,сырдык,кэскиллээх өттүгэр тардыһыннарар тыынаах айымньылартан таҥылынна.Иккис өттүгэр бу кэми оҕо литературнай сайдыыта дьоһуннаахтык төрүттэнэр кэминэн сыаналаан,саха литературатын сайдыытын историятын биллэр олуктарын суола тутуһулунна.
Бу кэмҥэ уус-уран айымньыны ааҕарга,ырытарга тирэҕирэн,үөрэнээччи киһилии сиэр-майгы кэриҥнэринэн тус бэйэтин санаатын,көрүүтүн чопчулаан,итэҕэтиилээхтик быһаарса,этэ үөрэниитэ болҕомтоҕо ылыллар.Айымньы мөккүөрдэрин дириҥник ыатаран толкуйдуурга,онно айымньы суруллубут,ойуулуур кэмин уратыларын,суруйааччы дьылҕатын,олоҕу көрүүтүн сыһыаран ырытан үлэлииргэ үөрэнэр.
3.Өй-санаа олоҕурар,сүрүннэнэр олуга(сүрүн үөрэх оскуолатын түмүктүүр олук)-9 кылаас.Бу олук биир өттүнэн түмүктүүр,иккис өттүнэн идэҕэ туһаайыылаах үөрэххэ бэлэмниир аналлаахБу олукка дойду историятын бэлиэ көстүүлэрин күөнүгэр кэм,бэлиитикэ,судаарыстыба тутула уу-уран литератураҕа дьайыыларын уратыларын болҕомтоҕо ылар,литература хаамыытын үтүө уонна мөкү(айар,айымньылаах үлэҕэ сатала суох сыһыан) өрүттэрдээх көстүүлрин историческай кэм тыынынан көрүү табыгастаах.Манна үөрэнээччи ааҕааччы быһыытынан сайдыыта норуот олоҕун тыын мөккүөрдэрин арыйар,ойуулуур уус-уран айымньылары ырытыһыы сиэринэн барар.Өй-санаа оттомуруута ситиһиллэр,олох,киһи,майгы-сигили туһунан үйэлээх өйдөбүл кэриҥнэрэ олохсуйаллар.

 Бырагыраамаҕа уус-уран айымньыны талан киллэрии сүрүн сыалга,соруктарга эппиэттиир суолунан таҥыллар:

-уус-уран өттүнэн эҥкилэ суох,дьиҥ тыл искууствотын кэриҥэр киирбит,норуот биһирэбилин ылбыт,норуот култуурунай,историческай өйүн,үгэһин билиигэ,иҥэриниигэ тускуллаах айымньылар;
-ис хоһоон өттүнэн киһини сырдыкка,кэскиллээххэ угуйар,өй-санаа арыллыытын,иэйии,уйулҕа чэбдигириитин тускулуур гуманистическай,духуобунай тыыннаах айымньылар;
Үөрэнээччилэр саастарынан сүрүннүүр уратыларыгар,уус-уран литератураны ылыныы психологическай кэриҥнэригэр эппиэттиир айымньылар;
-бииргэ олорор,аймах,уруу омуктар(эбээн ,эбэҥки,юкагир,долган о.д.а.),Россия норуоттарын киэҥник биллибит чулуу айымньылара.

Литературнай билии,дьоҕур сайдыытн тускула.Бырагыраама хас биирдии олуга,тиэмэтэ хайаан да литература түөрүйэтин кытта ситимнээх.Ол эрээри литература историятын,түөрүйэтин биллэрэргэ дьулуур,уус-уран айымньыны оҕо тус суолталаахтык,эстетическэй кэриҥинэн ылынарын күөнтүө суохтаах.Айымньы уус-уран кэрэтин,дириҥ ис номоҕун  үөрэнээччи өйдүүрүн ситиһэн эрэ баран,маны суруйааччы ханнык ньымаларынан чаҕылхай уобарас оҥорон ойуулаан биһиэхэ тиэрдибитин ырытар сиэрдээх,дидактическай өттүнэн олохтоох.Суруйааччы өйүгэр-сүрэҕэр оргуйбут санаатын,иэйиитин уус-уран айымньы оҥоронуран тылынан ойуулаан ааҕааччыга тиэрдэр.Айааччы ол сүдү духуобунай күүһүн болҕомтоҕо ылара ордук,онон литература түөрүйэтин ырытыы,ону хайдах туһаммытын быһаарыы суолунан эрэ айымньыны ырытартан сэрэниэххэ наада.
Саха литературатын үөрэтиигэ Россия норуоттарын литератураларын кытта алтыһыннарыы суола тиһиктээхтик көрдөрүллүөхтээх.Саха оскуолатыгар аналлаах ФГҮөС ирдэбилигэр эппиэттиир “Төрөөбүт литература” үөрэх бырагырааматын түмүк ситиһиилэрэ маннык буолар:

Үөрэнээччи тус бэйэтин ситиһиилэрэ.Тохсус кылааһы бүтэрэригэр үөрэнээччи уус-уран литератураны ааҕар дьоҕура сааһыгар эппиэттиир таһымынан сайдыбыт,ааҕыыга тардыстыылаах,ааҕыы култууратыгар сыстыбыт,салгыы өй-санаа сайдыытын сүрүнүнэн ааҕыыны тускулланар суолга киирбит буолууну ситиһии.Саха,нуучча,Россия норуоттарын чулуу айымньыларын ааҕыыга тардыстыылаах,ырытыһар,литература,култуура эйгэтин ылынар,быһаарсар дьоҕурдаммыт,далааһыннаахтык толкуйдуур кыахха сыстыбыт,салгыы тус олоҕун биир бэлиэ хайысхатынан ааҕыыны өрө тутар бигэ санааҕа киирбит киһини иитэн таһаарыы.
Киһи быһыытынан сиэрдээх майгы,киһилии тутулгу таһымыгар тахсыбыт,төрөөбүт норуотугар,дойдутугар иэйиилээх уйурҕата уһуктубут,дьон-сэргэ иннигэр эппитэтинэс үрдүк өйдөбүлүн ылыммыт,Айа дойду туһунан өйө-санааата сиппит,Россия норуоттарын ытык доҕордуу сыһыаннарын харыстыыр,ону кэрэһилиир тыыннаах,олоххо дьулуурдаах,тулуурдаах,ыраас,сырдык,көҥүл өйдөөх-санаалаах буолуу тускутугар киирбит туруктаах киһини иитии.

Төрөөбүт литература предметин ис күүһүн атын үөрэх-билии көрүҥнэрин кэриҥнэринэн ханыылаан,алтыһыннаран,сыымайдаан,тэҥнээн толкуйдуур,түмэр,наардыыр кыахха тахсыыны(метапредметнай)ситиһии.Манна судургутук үөрэх предметтэрин алтыһыннарыы(интеграция) өйдөбүлүгэр сыһыаран өйөөһүн,оннук көрүүгэ олоҕуран предметтэри алтыһыннаран үөрэтии технологиятынан быһаарыы тутах.Араас үөрэх-билии көрүҥнэрин көстүүлэригэр,өйдөбүллэригэр тирэҕирэн,олох эгэлгэ бэлиэлэрин ырытыыга үөрэнээччи араас литератураны хасыһан үлэлиир,толкуйун сааһыланар дьоҕурга сыстар,салгыы сайыннарар кыахха киириитэ ститһиллиэхтээх.
Үөрэнээччи билии-көрүү эйгэтигэр төрөөбүт литературатын сүрүн,күлүүс мөккүөрдэрин,ситиһиилэрин,уратытын өйдүүр,нуучча уонна Россия норуоттарын литератураларын кытта алтыһыннаран көрөр таһымҥа киирбит,уус-уран литература,кэм-кэрдии,лиичинэс-уустук кэриҥнээх сыһыаннаһыыларын ырыҥалыыр кыахтаах,үйэлээх үтүө,кэрэ өйдөбүллэри быһаарсыыга сыстаҕас,аһаҕас толкуйдаах буолуута ситиһиллэр.
Уус-уран айымньыны ырытар дьоҕур араас кэриҥнэрин баһылаабыт,ырытыыга уус-уран тылы быһаарар дьаныардаах үлэ суолталааҕын өйдүүр,тыл уйулҕатын,ис номоҕун ырытара ситиһиллэр.Үөрэнээччи тылынан да,суругунан да уус-уран айымньы туһунан санаатын сааһылаан этэр,сэһэргиир,суруйар,чинчийээччилэр үлэлэригэр тирэҕирэн,литература историятыгар,түөрүйэтигэр сигэнэн ырытар,тылынан айар дьоҕурга тиийэрин ситиһии.

                                                                                                  8 кылаас.

1.Ааҕар дьоҕуру сайынарыы.Уус-уран айымньыны тус суолталаахтык,кэм-кэрдии,история күөнүнэн тыктарыллан,тиэкиһи араас өттүнэн ылыныы күүһүнэн дириҥиир.Манна сэттис кылааска ааҕааччы  быһыытынан сайдыытыгар тирэҕирэн,айымньы проблемаларын,мөккүөрүн ырытан,суруйааччы көрүүтүн,сыһыанын,мөккүөҥҥэ бэйэтин сыһыанын,көрүүтүн олохтоохтук быһаарар таһымнанар.Уус-уран тыл,уобарас,проблема тиһигин ырытар,түмүктээх толкуйга тиийэр кыаҕы баһылыыр.уус-уран айымньыны эстетическэй ылыныы олоҕурар.Онон,ахсыс кылааска оҕо
-айымньылаах ааҕыы ньымаларын айымньыны ырытыы араас көрүҥнэринэн дьүөрэлээн туттар кыахтаах
-уус-уран айымньыны ааҕыы бары көрүһүн муҥутуурдук баһылыыр,ааҕыыны олоҕун тутаах ирдэбилин курдук ылынар,уус-уран айымньынан дьон сыһыанын,олох уустук көстүүлэрин өйдүүр,ырытар таһымҥа тахсар.
2.Саҥарар саҥаны сайыннарыы.Оҕо тылынан ситимнээх саҥатын тиһиктээхтик сайыннарыы.Сэттис кылааска ылыммыт үөрүйэхтэрин салгыы сайыннарыы ситиһиллэр.Оҕо кэпсээһин араастарын барытын ырытан,бэйэтин санаатын сыһыаран,быһааран кэпсиир дьоҕуру баһылыыр.Айымньы ойуулуур-дьүһүннүүр ньымаларын үөскэтии суолларын быһаарар,тиэкис кэриҥнэригэр ылар суолталарын ырытан,быһааран биэрэр кыахтанар,айымньылаах,айан кэпсээһин ньымаларын таба туһанар,сэһэргэһиигэ бэйэтин санаатын итэҕэтиилээхтик этэр.
3.Суруйар дьоҕуру сайыннарыы.Айар,айымньылаах ньымаларынан сурук тылын салгыы сайыннарар,сурук тылын араас көрүҥүн баһылыыр суолга үктэнэр.Проблемнай кэриҥнээх өйтөн суруйуулар,уобарастар тиһиктэрин ырытыы,айымньылары тэҥнии тутан ырытар суолга сыһыарыы.Уус-уран ньымалар суолталарын быһаарыы,таба туһаныы.Мэтириэт,дьоруой характеристиката,уус-уран ньымалары быһаарыы,бэйэ үлэтигэр туһаныы,литературнай дьыктаан,аахпыттан суруйуу,кыра кэриҥнээх айар уонна өйтөн суруйар дьоҕурга сыһыарыы.
4.Литературнай билиини, дьоҕуру сайыннарыы.Олох,история,уус-уран литература.Суруйааччы көрүүтэ,сыһыана,эстетическэй идеала.Олоҕу уус-уран ойуулааһын,уус-уран уобарас өйдөбүллэрэ литература үөрэҕин сиэринэн дириҥник бэриллэллэр.
Үөрэнээччи бу кэмҥэ уус-уран айымньы идейнэй-эстетическэй төрүтүн,сюжет эгэлгэтин(сүрүн уонна ойоҕос сюжеттар),тутулун дьоруойдар ис турук сыһыаннарын,ситимнэрин дьоруой хараахтарын сайдыытын уус-уран тыл ойуулуур-дьүһүннүүр ньымаларынан ырытар кыахха сыстар.
Бу олук сааска үөрэнээччилэри уус-уран литературанан сирдэтэн омук,норуот,киһи аймах диэн үйэлээх өйдөбүллэр ис кииллэригэр киллэрии суола тутуһуллара олохтоох.Үөрэнээччи бу сааһыгар киһи дьон-сэргэ ортотугар мин уонна мин омугум,норуотум киһи –аймах диэн үйэлээх өйдөбүллэр иилэригэр киирэр,дьоһуннук толкуйдаһар,быһаарсар таһымҥа тахсар кыахтанар.Онон бу кэми табатык тускулаан,ааҕыллар,ырытыллар айымньылар ис кыахтарын толору туһаныы эрэйиллэр.

                                                                         
                                                                            Үөрэнэр кинигэ.
 “Төрөөбүт литература”.8  кылаас ,икки чаастаах.Уопсай үөрэхтээһин тэрилтэлэригэр үөрэх кинигэтэ.Саха  Өрөспүүбүлүкэтин Үөрэҕин министиэристибэтэ бигэргэппитэ.Дьокуускай,Бичик,2017 сыл,Саха оскуолата систиэмэ.Ааптардар М.Т.Гоголева,Г.А.Захарова,С.Г.Осипова.
                                                                            Үлэлиир бырагыраама.
 Төрөөбүт литература 5-9 кылаастар.Дьокуускай, “Бичик”кинигэ кыһата 2016 сыл.Саха ӨрөспүүбүлүкэтинҮөрэҕин министиэристибэтэ биһирээбитэ.(Саха оскуолата)
Ааптардар Е.М.Поликарпова,Н.И.Филиппова,У.М.Флегонтова.
“Төрөөбүт литература.5-9 кылаас» үөрэх бырагыраамата ФГҮөС ирдэбиллэринэн норуот тылынан уус-уран айымньытын уонна саха литературатын бастыҥ айымньыларынан таҥыллан оҥоһулунна.
Үөрэнээччилэр уус-уран литератураны ааҕар,ылынар дьоҕурдарын,айар,чинчийэр кыахтарын сайыннарыыга тускуланан таҥылынна. 


                                                  
                                                                                 Бастакы чиэппэр 18 чаас.
                                                                                              01.09.2021-30.10.2021.

	№
	Үөрэх салаата(түһүмэҕэ)
	Уруок тиэмэтэ
	чаас
	Уруок тутула.Уруок сыала-соруга.
	Үөрэнээччи үлэтин сүрүн көрүҥнэрэ.Уруокка тугу билэн,ситиһэн тахсыахтааҕа.
	Эбии литература,тэрил
	Хонтуруоллуур үлэ көрүҥэ
	Дьиэҕэ сорудах
	Ыытыллыахтаах күнэ-ыйа
	Ыытыллыбыт күнэ-ыйа

	1
	Норуот өркөн өйө,ытык тыла.Норуот ырыалара.
	Норуот өркөн өйө,ытык тыла.Норуот ырыалара.
	1
	Норуот тылынан уус-уран айымньытын туһунан билиини салгыы сайыннарыы.Норуот ырыалара.
	Норуот болкулуорун туһунан эбии билэр.Норуот ырыатын өйдөбүлүн,арааһын,толоруллар ньыматын билэр.
	Норуот ырыалара кинигэ.
	Ыйытыы
	Бэриллибэтэ.
	02.09.2021
	

	2
	Норуот өркөн өйө,ытык тыла.Норуот ырыалара.
	С.Зверев “Улуу Мос
куба туһунан тойук”
	1
	Тойугу ааҕыы,ырытыы.Тойук суруллубут историятын билсии.Улуу тойуксут Кыыл Уола олоҕун суолун туһунан эбии билии.
	Улуу ырыаһыт,тойуксут туһунан эбии билэр.
	Зверев туһунан матырыйааллар,кинигэлэр.
	Ыйытыы
	Дорҕоонноохтук ааҕыы.
	04.09.2021
	

	3
	Норуот өркөн өйө,ытык тыла.Норуот ырыалара.
	“Бөх чабычаҕын ырыата”
	1
	Норуот ырыатын ааҕыы,ырытыы.Тылы быһаарара үлэ.Туос иһит туһунан хаартыскалары,хартыыналары,үлэлэри көрүү,билсии.
	Айымньыны хоһоонноохтук ааҕар,сиһилии кэпсиир,ырытар.Ыйытыыларга толору хоруйдуур.
	Чабычах ойуута.
	Ааҕыы,ырытыы,сэһэргэһии.

	Ыйытыыларга хоруй.
	09.09.2021
	

	4
	Норуот өркөн өйө,ытык тыла.Норуот ырыалара.
	Миф.
	1
	Миф өйдөбүлэ,араастара.Былыргы Греция,Рим,Скандинавия мифтэрэ.Мифологическай геройдар.Саха мифологиятын төрдө.
	Миф өйдөбүлүн, араастарын билэр (астральнай,солярно-лунарнай,тотемическэй,календарнай,героическай о.д.а.).Мифологическай уобарастары билэр.Аан дойду мифтэрин туһунан өйдөбүлү ылар.
	Мифология народа саха кинигэ
	Ааҕыы,ырытыы,сэһэргэһии.

	Кэпсээһин
	11.09.2021
	

	5
	Норуот өркөн өйө,ытык тыла.Норуот ырыалара.
	“Дьыл оҕуһа”, “ Ый кыыһа
	1
	Мифтэри ааҕыы,ырытыы,сэһэргэһии.Дьыл эргиирин туһунан учуонайдар үлэлэрин,этиилэрин билсии.Ый кыыһын туһунан атын омук остуоруйаларын эбии ааҕыы.Н.Якутскай «Дьүкээбил уота” миибин ааҕыы.
	Айымньыны хоһоонноохтук ааҕар,сиһилии кэпсиир,ырытар.Ыйытыыларга толору хоруйдуур.
	Сахалыы халандаар
	Ааҕыы,ырытыы,сэһэргэһии.

	Ааҕыы,кэпсээһин.
	16.09.2021
	

	6
	Норуот өркөн өйө,ытык тыла.Норуот ырыалара.
	Олоҥхо
	1
	Олоҥхо туһунан билиини салгыы дириҥэтии.Олоҥхо ЮНЕСКО ураты харыстабылыгар киириитэ.Олоҥхоҕо кыыс бухатыыр уобараһа.Кыыс бухатыыр сүрүн дьоруойдаах олоҥхолору билсии.
	Олоҥхо туһунан эбии билэр,билиитин хаҥатар.Олоҥхо ыһыахтарын туһунан сиһилии кэпсиир.Бухатыыр кыыс сүрүн геройдаах олоҥхолору билэр.
	Олоҥхо ойуулара,олоҥхо туһунан кинигэлэр,иллюстрациялар.
	Ааҕыы,ырытыы,сэһэргэһии.

	Ааҕыы,кэпсээһин.
	18.09.2021
	

	7
	Норуот өркөн өйө,ытык тыла.Норуот ырыалара.
	Н.Бурнашев “Кыыс Дэбилийэ”
	1
	Олоҥхону ааҕыы,ырытыы,сэһэргэһии.Олоҥхо олуктарын өйгө үөрэтии.Тыллары быһаарыы.
	Ааҕыы кэриҥнэрин тутуһан хоһоонноохтук ааҕар.Аахпытын кэпсиир,ырытар,ыйытыыларга хоруйдуур.Сэһэргэһиигэ кыттар,бэйэ санаатын этэр.
	
	Ааҕыы,ырытыы,сэһэргэһии.

	Ааҕыы,кэпсээһин.
	23.09.2021
	

	8
	Норуот өркөн өйө,ытык тыла.Норуот ырыалара.
	“Шокшыл Мерген”
	1
	Уруулуу түүр омуктар эпостара. Алтаай,хакаас,бүрээт,тувин омуктар героическай эпостарын билсии.Алтай эпоһын ааҕыы,нууччалыыттан сахалыы тылбаастааһын.
	Уруулуу омук героическай эпостарын билэр,саха олоҥхотун кытта тэҥниир. Сэһэргэһиигэ кыттар,бэйэ санаатын этэр.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	25.09.2021
	

	9
	Норуот өркөн өйө,ытык тыла.Норуот ырыалара.
	Мэҥэ тааска суруктар
	1
	Түүр омук урууна суруктарын туһунан билсии.Былыргы түүр алпаабыта.Учуонайдар үлэлэрин билсии.Мэҥэ тааска суруктары ааҕыы,сахалыы тылы кытта тэҥнээн көрүү.
	Уруулуу түүр омуктары билэр.Урууна суругун туһунан өйдөбүл ылар. Сэһэргэһиигэ кыттар,бэйэ санаатын этэр.
	Урууна суруктар
	Ааҕыы,ырытыы,сэһэргэһии.Саҥаны билии

	
	30.09.2021
	

	10
	Өй-сүрэх,дьол-сор мөккүөрэ
	Өксөкүлээх Өлөксөй “Сайын кэлиитэ”
	1
	Саха литературатын төрүттээччи,классик-суруйааччы олоҕун,айар үлэтин суолун салгыы билсии.Өксөкүлээх Өлөксөй Сэймичээҥҥэ олорбут кэмэ,онно айбыт айымньылара.Хоһоону ааҕыы,сэһэргэһии.
	Хоһоону уус-ураннык,иэйиилээхтик ааҕар,ырытар,сэһэргиир.
	Мэтириэт,презентация.
	
	
	02.10.2021
	

	11
	Өй-сүрэх,дьол-сор мөккүөрэ
	Өксөкүлээх Өлөксөй “Кырасыабай кыыс”
	1
	Хоһоону ааҕыы, ырытыы,сэһэргэһии. Кэрэни,үүнүүнү,сайдыыны,сыыһа суох сырдыгы,кыырпаҕа суох ырааһы кытта ситимнээх кыыс оҕо уобараһа.Кыыс-норуот үҥэр таҥарата,кыыс-алаһа дьиэ арчыһыта,төрөтөр оҕону төлкөлөөччү диэн өйдөбүл тула сэһэргэһии,санаа атастаһыы.
	Айымньыны хоһоонноохтук ааҕар,сиһилии кэпсиир,ырытар.Ыйытыыларга толору хоруйдуур.
Кыыс оҕо идеал уобараһын оҥорор.Айымньы сүрүн санаатын булар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	07.10.2021
	

	12
	Өй-сүрэх,дьол-сор мөккүөрэ
	Алампа “Дьол икки Сор икки”
	1
	Суруйааччы олоҕун суолун салгыы билсии.Үс убайдыы-бырааттыы Софроновтар ыар дьылҕалара.Хоһоону ааҕыы,ырытыы,сэһэргэһии.Дьолу хайдах өйдүүбүт?-анаан дьүүллэһии.
	Ааҕыы кэриҥнэрин тутуһан хоһоонноохтук ааҕар.Аахпытын кэпсиир,ырытар,ыйытыыларга хоруйдуур.Сэһэргэһиигэ кыттар,бэйэ санаатын этэр.
	Мэтириэт,презентация.
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	09.10.2021
	

	13
	Өй-сүрэх,дьол-сор мөккүөрэ
	Алампа “Таптал”
	3

	Алампа-саха литературатыгар драма жанрын төрүттэээччи.Алампа драмалара. «Таптал” драма суруллуутун историята.Нуучча улуу суруйааччыта А.Островскай “Гроза” драматын сабыдыала.Драманы оруолларынан ааҕыы,ырытыы,сэһэргэһии.Кэтириис,Бүөтүр,Күлүк Сүөдэр уобарастара.Былыргы батталлаах олоххо кыыс оҕо дьылҕатын туһунан сэһэргэһии
	Алампа драмаларын билэр.Драма суруллубут устуоруйатын билэр.
Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Айымньылары тэҥнээн ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	14.10.
16.10.
21.10.
	

	14
	Өй-сүрэх,дьол-сор мөккүөрэ
	Алампа «Сылбах тиит”
	1
	Поэманы ааҕы,ырытыы,сэһэргэһии.Поэма ис кистэлэҥ суолтата.Алампа балыырга түбэһиитэ,хаайыыга,сыылкаҕа сылдьыыта,үтүө аата норуотугар төннүүтэ.
	Айымньыны хоһоонноохтук ааҕар,сиһилии кэпсиир,ырытар.Ыйытыыларга толору хоруйдуур.Поэма ис кистэлэҥ суолтатын быһаарар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	23.10.2021
	

	15
	
	Билиини тургутуу
	1
	Чиэппэр устата үөрэтиллибити хатылааһын,чиҥэтии.Тургутар тиэс,тэттик өйтөн суруйуу.
	Үөрэтиллибит матырыйаалы билиитин дакаастыыр.
	Тургутук үлэ.
	
	
	28.10.2021
	

	16
	Өй-сүрэх,дьол-сор мөккүөрэ
	Н.Неустроев “Кукаакы кулуба”
	1
	Н.Неустроев-саха литературатыгар комедия жанрын төрүттээччи.Классик суруйааччы олоҕун,айар үлэтин суолун салгыы билсии.Комедияны ааҕыы,ырытыы,сэһэргэһии.Кукаакы кулуба уобараһынансалайааччы,тойон киһи уобараһын оҥорон таһаарыы.
	Суруйааччы олоҕун,айар үлэтин туһунан билэр.Комедия өйдөбүлүн билэр. Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.
	Мэтириэт,презентация.
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	30.10.
2021

	



                                                                       Иккис чиэппэр    14 чаас. 
                                                                       08.11.2021-28.12.2021
                                                                      
	16
	Өй-сүрэх,дьол-сор мөккүөрэ
	Н.Неустроев “Кукаакы кулуба”
	2





	Комедияны ааҕыы,ырытыы,сэһэргэһии.Кукаакы кулуба уобараһынансалайааччы,тойон киһи уобараһын оҥорон таһаарыы.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	11.11.
13.11.
	

	17
	Өй-сүрэх,дьол-сор мөккүөрэ
	Н.Неустроев “Сахаада”
	1
	Хоһоону ааҕыы,ырытыы,сэһэргэһии.Хоһоон ис номоҕун анаан дьүүллэһии.
	Айымньыны хоһоонноохтук ааҕар,сиһилии кэпсиир,ырытар.Ыйытыыларга толору хоруйдуур.Хоһоон  суолтатын быһаарар.
	
	
	
	18.11.2021
	

	18
	Өй-сүрэх,дьол-сор мөккүөрэ
	П.Ойуунускай  “Улуу Кудаҥса”
	4
	Суруйааччы олоҕун,айар үлэтин суолун салгыы билсии. Улуу Кудаҥса туһунан норуокка тарҕаммыт сэһэннэри билии.Айымньыны ааҕыы,ырытыы,сэһэргэһии.Тылы быһаарар үлэ.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	Мэтириэт,презентация.
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	20.11.
25.11.
27.11.
02.12.2021.
	

	19
	Өй-сүрэх,дьол-сор мөккүөрэ
	П.Ойуунускай “Ийэм Дьэбдьэкиэй уҥуоҕар”
	1
	 Ойуунускай ийэтэ Евдокия Слепцова туһунан ахтыылары ааҕыы,хаартыскатын көрүү.Хоһоону иэйиилээхтик ааҕыы,ырытыы,сэһэргэһии.                                                                                                                                                                                                                           
	Хоһоону уус-ураннык,иэйиилээхтик ааҕар,ырытар,сэһэргиир.
	
	
	
	05.12.2021
	

	[bookmark: _GoBack]20
	Олох эргиирэ,кыһалҕата.
	Күндэ хоһоонноро
	1
	Күндэ хоһооннорун ааҕыы,ырытыы,сэһэргэһии.Хоһооннор ис кистэлэҥ санааларын,толкуйдарын арыйарга холонуу.Күндэ туһунан ахтыылары,ыстатыйалары билсии.
	Хоһоону уус-ураннык,иэйиилээхтик ааҕар,ырытар,сэһэргиир.
	
	
	Өйгө ааҕыы
	09.12.2021
	

	21
	Олох эргиирэ,кыһалҕата.
	Эрилик Эристиин “Кэриэс туолуута”
	3
	Эрилик Эристиин автобиографическай сэһэнин билсии.Сэһэн уонна суруйааччы тус олоҕо,убайдаах быраатын Улахан,Кыра Хабырыыстар,ийэтин,эһэтин курус дьылҕалара.Чурапчытааҕы баалкылааһын.Сэһэни ааҕыы,ырытыы,сэһэргэһии.

	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	Мэтириэт,презентация.
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	11.12.
16.12.
18.12.


	

	22
	
	Билиини тургутуу
	1
	Чиэппэр устата үөрэтиллибити хатылааһын,чиҥэтии.Тургутар тиэс,тэттик өйтөн суруйуу.
	
	
	
	
	23.12.2021
	

	23
	Олох эргиирэ,кыһалҕата.
	Эрилик Эристиин “Аймалҕан”
	1
	Эрилик Эристиин Бурятияҕа айар командировката.Сэһэни ааҕыы,ырытыы,сэһэргэһии.Революционнай тематика.Суруйааччы ураты ойуулуу-дьүһүннүүр ньымалара.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	25.12.2021
	



                                                                                   Үһүс чиэппэр 20 чаас
                                                                                    10.01.2021-19.03.2022

	24
	Олох эргиирэ,кыһалҕата.
	Эрилик Эристиин “Аймалҕан”
	2
	Эрилик Эристиин Бурятияҕа айар командировката.Сэһэни ааҕыы,ырытыы,сэһэргэһии.Революционнай тематика.Суруйааччы ураты ойуулуу-дьүһүннүүр ньымалара.
	
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	13.01.
15.01.
2022
	

	25
	Олох эргиирэ,кыһалҕата.
	Эллэй хоһоонноро
	1
	Народнай поэт хоһооннорун ааҕыы,ырытыы.Аҕаҕа таптал, ураты истиҥ сыһыан көстүүтэ.Ол түүн ырыа буолбут хоһоону ырыаһыт толоруутугар истии,былыргы батталлаах олох ыар чахчыларын билсии.Хоһоонтон талан өйгө үөрэтии.

	
	Мэтириэт,презентация.
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	20.01.
2022
	

	26
	Олох эргиирэ,кыһалҕата.
	Суорун Омоллоон “Аанчык”
	1
	Кэпсээни ааҕыы,ырытыы,сэһэргэһии.Аанчык уобараһа.Эрдэ хагдарыйбыт ньургуһун.Уус-уран киинэни көрүү.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	22.01.
2022

	

	27
	Олох эргиирэ,кыһалҕата.
	Суорун Омоллоон  “Охоноон”
	1
	Кэпсээни ааҕыы,ырытыы,сэһэргэһии.Гражданскай сэрии,ревлюция тематын салгыы билсии.Ревкомовец Охоноон уобараһа.Тулаайах хаалбыт оҕолор дьылҕалара.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	27.01.
2022
	

	28
	Кэм-кэрдии,киһи,норуот.
	Н.Якутскай “Көмүстээх үрүйэ”
	3
	Саха сиригэр промышленность сайдыытын көрдөрөр маҥнайгы сэһэни ааҕыы,ырытыы,сэһэргэһии.Сэдьүк оҕонньор уобараһа.Аптар Сэдьүк оҕонньорго сыһыана.Экология боппуруоһа.Алдан көмүһүн хостонуутун историята.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	Мэтириэт,презентация.
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	29.01.
03.02.
05.02.
2022
	

	29
	Кэм-кэрдии,киһи,норуот.
	С.Ефремов “Ини-бии”
	2


	Гражданскай сэрии тематыгар аналлаах драманы ааҕыы,ырытыы,сэһэргэһии.Михаил уонна Николай уобарастарын ырытыы,тэҥнээн көрүү.Оҕо иитиллэн тахсыытыгар тулалыыр эйгэ оруола.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	10.02.
12.02.
2022
	

	30
	Кэм-кэрдии,киһи,норуот.
	Софрон Данилов “Бэҕэһээ,бүгүн,сарсын”
	1
	Бэйэ ааҕыыта.Айымньыны ааҕыы,ырытыы,сэһэргэһии.
	Айымньыны уус-ураннык ааҕар,ырытар,сэһэргиир.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	17.02.
	

	31
	Сүрэх тылынан
	Н.Габышев “Төрөөбүт буор”
	1
	Кэпсээни ааҕыы,ырытыы,сэһэргэһии.Чурапчы көһүүтүн алдьархайа-саха дьонугар хаһан да умнуллубат,оспот баас.Балбаара эмээхсин уобараһа.Төрөөбүт дойду ахтылҕана.Дойдуга таптал күүһэ.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	19.02.
	

	32
	Сүрэх тылынан
	Саха поэттарын ырыа буолбут хоһоонноро
	1
	Төрөөбүт дойду туһунан хоһооннору ааҕыы,ырыалары истии.Бэйэ айарга холонуута.Тылы сайыннарар уруок.
	Хоһооннору уус-ураннык,иэйиилээхтик ааҕар,ырытар,сэһэргиир.
	
	
	
	24.02.
	

	33
	Өй ууһун күүһэ
	Г.Угаров “Баһырҕас”
	2
	Саха литературатыгар фантастика жанрын төрүттэниитэ.Г.Угаров-Уҕаалаах-Эһээ Дьыл-айар,общественнай үлэтэ.Айымньыны ааҕыы,ырытыы,сэһэргэһии.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	Мэтириэт,презентация.
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	26.02.
03.03.
	

	34
	Өй ууһун күүһэ
	Г.Угаров “Долбор сулуһа”
	2
	Фантастическай сэһэни ааҕыы,ырытыы,сэһэргэһии.Үһун үйэлэнии кистэлэҥэ.Биһиги дойдубут уһун үйэлээхтэрэ.Олох уһууругар тугу гыныахха сөбүй?
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	05.03.
10.03.

	

	35
	
	Билиини тургутуу
	1
	Чиэппэр устата үөрэтиллибити хатылааһын,чиҥэтии.Тургутар тиэс,тэттик өйтөн суруйуу.
	
	
	
	
	12.03.2022
	

	36
	Өй ууһун күүһэ
	Г.Угаров “Долбор сулуһа”
	2
	Фантастическай сэһэни ааҕыы,ырытыы,сэһэргэһии.Үһун үйэлэнии кистэлэҥэ.Биһиги дойдубут уһун үйэлээхтэрэ.Олох уһууругар тугу гыныахха сөбүй?
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	17.03.
19.03.
2022
	



                                                                  Төрдүс чиэппэр  18 чаас
                                                                     28.03.2022-31-05.2022

	37
	Өй ууһун күүһэ
	Г.Угаров “Долбор сулуһа”
	2

	Фантастическай сэһэни ааҕыы,ырытыы,сэһэргэһии.Үһун үйэлэнии кистэлэҥэ.Биһиги дойдубут уһун үйэлээхтэрэ.Олох уһууругар тугу гыныахха сөбүй?
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	31.03. 
02.04.

	

	38
	
	Софрон Данилов “Дьону үөрдэ сырыттарбын”
	2








	Сэһэнтэн быһа тардыыны ааҕыы,ырытыы,сэһэргэһии.Оҕолор уонна улахан дьон образтара
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	07.04.
09.04.
	

	39
	
	Е.Неймохов «Сайсары күөлгэ түбэлтэ”
	2
	Саха литературатыгар детективнэй жанр сайдыыта,төрүттэниитэ.Сэһэнтэн быһа тардыыны ааҕыы,ырытыы,сэһэргэһии.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	14.04.
16.04.
	

	40
	
	Айысхаана “Үргүөрдээх кэм үнүгэстэрэ”
	2

	Сэһэнтэн быһа тардыыны ааҕыы,ырытыы,сэһэргэһии.Олох тосту уларыйар  кэмигэр улаатан эрэр оҕо дьон кыһалҕата.Дьалхааннаах 90 –с сыллар.
	Ааҕыы кэриҥин тутуһан хомоҕойдук ааҕар,сиһилии кэпсиир,ыйытыыларга хоруйдуур. Сэһэргэһиигэ кыттар,бэйэ санаатын этэр.Уобарастар тиһиктэрин сатаан ырытар.
	
	Ааҕыы,ырытыы,сэһэргэһии.Саҥаны билии

	Ааҕыы,кэпсээһин.
	21.04.
23.04.
	

	41
	Мин дойдум-Саха сирэ.
	Иван Гоголев хоһоонноро
	1
	Поэт хоһооннорун иэйиилээхтик ааҕыы,ырытыы,сэһэргэһии.Сахам сирэ барахсан хоһоон-төрөөбүт дойдубут бары өрүтүн арыйан көрдөрөр бастыҥ хоһоон
	Хоһоону уус-ураннык,иэйиилээхтик ааҕар,ырытар,сэһэргиир.
	
	
	Өйгө ааҕыы
	28.04.2022
	

	42
	Мин дойдум-Саха сирэ.
	В.Потапова-саха бастакы поэтессата
	1
	Саха бастакы поэтессата В.Потапова эндирдээх уустук олоҕун,айар үлэтин суолун билсии.Ахтыылары,ыстатыйалары ааҕыы,хаартыскалары көрүү.Саха литературатыгар кыргыттар поэзиялара.
	Хоһоону уус-ураннык,иэйиилээхтик ааҕар,ырытар,сэһэргиир.
	
	Ааҕыы,ырытыы,сэһэргэһии.Саҥаны билии

	
	30.04.2022
	

	43
	Мин дойдум-Саха сирэ.
	В.Потапова поэзията.
	1
	Поэтесса хоһооннорун ааҕыы,ырытыы,сэһэргэһии.Хоһоону талан өйтөн ааҕыы.
	Хоһоону уус-ураннык,иэйиилээхтик ааҕар,ырытар,сэһэргиир.
	
	
	Өйгө ааҕыы
	05.05.2022
	

	44
	Мин дойдум-Саха сирэ.
	Наталья Харлампьева поэзията.
	1
	Народнай поэтесса олоҕун,айар үлэтин суолун билсии.Хоһооннору ааҕыы,ырытыы,сэһэргэһии.
	Хоһоону уус-ураннык,иэйиилээхтик ааҕар,ырытар,сэһэргиир.
	
	Ааҕыы,ырытыы,сэһэргэһии.Саҥаны билии

	Өйгө ааҕыы
	07.05.2022
	

	45
	
	Сыллааҕы хатылааһын.
	2
	Сыл устата үөрэтиллибити санатыһыы,чиҥэтии
	
	
	
	
	12.05.
14.05.

	

	46
	
	Иҥмит билиини тургутуу.
	2
	Сыл устата ылбыт билиини тургутуу.
	
	
	
	
	19.05.21.05.
	

	47
	
	Литературнай викторина.
	1
	Үөрэтиллибит,ааҕыллыбыт айымньыларынан араас хайысхалаах викторина.
	
	
	
	
	26.05.2022
	

	48
	
	Сылы түмүктүүр уруок.
	1
	Үөрэх сылын түмүктээһин,сайыҥҥы сорудахтар.
	
	
	
	
	28.05.2022

